
 

 ᐱᕙᓪᓕᐊᔪᓂ ᑐᓴᖅᑎᑦᑎᔾᔪᑎ  
2-3068 

 
ᑲᓇᑕ ᐊᒻᒪᓗ ᓄᓇᕗᑦ ᐱᓕᕆᖃᑎᒌᓕᖅᑐᑦ ᐱᐅᓯᑎᒋᐊᖅᑕᐅᓗᓂ ᓄᓇᓕᓐᓂ 
ᐊᐅᓚᔪᓐᓇᐅᑎᖏᑦ ᑎᑭᕋᕐᔪᐊᕐᒥ, ᓇᐅᔮᓂ ᐊᒻᒪᓗ ᑲᖏᖅᖠᓂᕐᒥ 
 
ᑲᖏᖅᖠᓂᖅ, ᓄᓇᕗᑦ (ᔪᓚᐃ 16, 2008) - ᐅᓪᓗᒥ, ᒐᕙᒪᑐᖃᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ 
ᑐᓴᖅᑎᑦᑎᔪᑦ ᑲᑐᔾᔨᓪᓗᑎᑦ ᐊᑐᕐᓂᐊᕐᒪᑕ $10.1-ᒥᓕᐊᓂᒃ ᓄᓇᓖᑦ ᐊᐅᓚᔪᓐᓇᐅᑎᖏᑦ 
ᐱᓕᕆᐊᕆᔭᐅᓂᐊᕐᒪᑕ ᐱᖓᓱᓂᒃ ᓄᓇᕗᑦ ᓄᓇᓕᖏᓐᓂ. 
 
“ᑲᓇᑕ ᐅᐱᒍᓱᒻᒪᕆᑉᐳᖅ ᐃᑲᔪᕈᓐᓇᕐᒪᑕ ᐱᒻᒪᕆᐅᔪᓂᒃ ᐱᓕᕆᐊᕐᓂᒃ ᑕᐃᒪᐃᑦᑐᓂᒃ ᓴᙱᔪᑦ ᓄᓇᓖᑦ 
ᐊᐅᓚᔪᓐᓇᐅᑎᖏᑦ ᐊᑐᖅᑕᐅᔭᕆᐊᖃᓪᓚᕆᒻᒪᑕ ᓄᓇᓖᑦ ᖃᓄᐃᙱᑦᑎᐊᖁᓪᓗᒋᑦ,” ᐅᖃᖅᑐᓂ 
ᐊᖓᔪᖅᑳᖅ ᕕᒃ ᑎᐅᔅ, ᐊᖓᔪᖅᑳᖓᑦ ᑮᓇᐅᔭᓕᕆᔨᒃᑯᓐᓄᑦ ᑭᒡᒐᖅᑐᐃᓪᓗᓂ ᐊᖓᔪᖅᑳᕐᒥᒃ ᑦᓴᒃ 
ᔅᑐᕋᓪ, ᒥᓂᔅᑕᐅᔪᖅ ᐃᓄᓕᕆᔨᑐᖃᒃᑯᓐᓄᑦ.  “ᑖᒃᑯᐊ ᓄᓇᓖᑦ ᐊᐅᓚᔪᓐᓇᐅᑎᖏᑦ ᓴᖅᑭᖅᑎᑕᐅᔪᑦ 
ᑎᑭᕋᕐᔪᐊᕐᒥ, ᓇᐅᔮᓂ ᐊᒻᒪᓗ ᑕᒫᓂ ᑲᖏᖅᖠᓂᕐᒥ ᐃᑲᔪᕐᓂᖃᕐᓂᐊᖅᑐᑦ ᑖᒃᑯᓂᖓ ᓄᓇᓕᐅᔪᓂᑦ 
ᐱᕈᖅᐸᓪᓕᐊᓂᖃᐃᓐᓇᖁᓪᓗᒋᑦ ᐊᐅᓚᖓᐃᑦᑑᓗᑎᑦ ᐊᒻᒪᓗ ᐱᓕᕆᔪᓐᓇᑦᑎᐊᖅᑐᓄᑦ ᓄᓇᒋᔭᐅᓗᑎᑦ.  
ᐱᓕᕆᐊᕆᓪᓗᒍ ᐅᑭᐅᖅᑕᖅᑐᒧᑦ ᖃᓄᖅᑑᕈᑎᕗᑦ, ᒐᕙᒪᑐᖃᒃᑯᑦ ᖁᕕᐊᑉᐳᑦ ᐱᓕᕆᖃᑎᖃᕐᒪᑕ 
ᓄᓇᕗᑦ ᒐᕙᒪᖏᓐᓂ ᓴᙵᑦᑎᑕᐅᒋᐊᕐᔫᒥᓇᓱᐊᖅᑐᒍ ᓄᓇᓖᑦ ᐊᐅᓚᔪᓐᓇᐅᑎᖏᑦ ᓄᓇᕗᒥ.”  
 
ᒥᓂᔅᑕ ᑎᐅᔅ ᑐᓴᖅᑎᑦᑎᖃᑎᖃᓚᐅᖅᐳᖅ ᓵᓐ ᒪᐃᓕᒥ, ᒥᓂᔅᑕᐅᑉ ᑐᖏᓕᖓᑦ ᓄᓇᓕᓐᓄᑦ 
ᒐᕙᒪᓄᓪᓗ ᐱᔨᑦᑎᕋᖅᑎᒃᑯᓐᓄᑦ, ᓄᓇᕗᑦ ᒐᕙᒪᖏᓐᓂ ᑲᑎᒪᖃᑕᐅᓚᐅᖅᑐᖅ ᑭᒡᒐᖅᑐᐃᓪᓗᓂ ᒥᓂᔅᑕ 
ᓚᕕᓂᐊ ᐸᕋᐅᓐ-ᒥᒃ. 
 
“ᑖᒃᑯᐊ ᑮᓇᐅᔭᑦ ᐊᑐᖅᑕᐅᔪᑦ ᓴᖅᑭᖅᑎᑦᑎᒍᑎᖃᑐᐃᓐᓇᙱᓚᑦ ᓄᑖᕐᓂᒃ ᐃᒡᓗᕐᔪᐊᓂᒃ ᐅᕝᕙᓘᓐᓃᑦ 
ᓴᓇᒋᐊᕈᑎᑐᐃᓐᓇᐅᙱᓚᑦ ᑖᒃᑯᓂᖓ - ᑭᓯᐊᓂᓕ ᐃᑲᔪᕐᓂᖃᖅᑐᒍᑦ ᒪᒃᑯᑦᑐᖁᑎᑦᑎᓐᓂ, 
ᐃᓐᓇᑐᖃᑦᑎᓐᓂ, ᐱᙳᐊᖅᑎᖁᑎᑦᑎᓐᓂ ᐊᒻᒪᓗ ᓄᓇᑦᑎᓐᓂ,” ᐅᖃᖅᑐᓂ ᒥᓂᔅᑕ ᐸᕋᐅᓐ.  “ᑖᒃᑯᐊ 
ᓄᑖᖑᔪᑦ ᐊᒻᒪᓗ ᐱᐅᓯᑎᑕᐅᒋᐊᕐᓂᐅᓴᔪᑦ ᐱᙳᐊᕐᕖᑦ ᐊᒻᒪᓗ ᐊᓐᓂᑭᑦᑎᐊᕐᔪᕝᕖᑦ 
ᓴᖅᑮᓪᓚᑦᑖᕐᓂᐊᕐᒪᑕ, ᖃᐅᑕᒫᑦ ᐃᑲᔪᕈᑎᖃᕐᓗᑎᑦ ᓄᓇᖃᖅᑐᓄᑦ ᑎᑭᕋᕐᔪᐊᕐᒥ, ᓇᐅᔮᓂ ᐊᒻᒪᓗ 
ᑲᖏᖅᖠᓂᕐᒥ.” 
 
ᑖᒃᑯᑎᒎᓇ ᓄᓇᓖᑦ ᐅᖓᓯᑦᑐᒦᑦᑐᑦ ᓄᓇᖏᑕ ᐊᐅᓚᔪᓐᓇᐅᑎᖏᓐᓄᑦ ᑮᓇᐅᔭᑦ, ᒐᕙᒪᑐᖃᒃᑯᑦ ᐊᒻᒪᓗ 
ᓄᓇᕗᑦ ᒐᕙᒪᖏᑦ ᐊᑐᕐᓂᐊᖅᐳᑦ $4.1 ᒥᓕᐊᓐᓂᒃ ᑎᑭᕋᕐᔪᐊᕐᒥ ᓄᑖᕐᒥᒃ ᐱᙳᐊᕐᕕᖅᑖᕐᓗᓂ, $5 
ᒥᓕᐊᓐ ᓄᑖᖅ ᐱᙳᐊᕐᕕᐅᔪᖅ ᓇᐅᔮᓂ, ᐊᒻᒪᓗ $1 ᒥᓕᐊᓐ ᐃᓚᒋᐊᕈᑎᒋᔭᐅᒐᔭᖅᑐᑦ ᑲᖏᖅᖠᓂᕐᒥ 
ᓄᓇᓖᑦ ᐊᓐᓂᑭᑦᑐᐊᕐᔪᕝᕕᖓᓐᓄᑦ.  ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ ᐅᖓᑖᓄᑦ ᒪᕐᕉᒃ 
ᐊᕐᕌᒎᓐᓄᒃ.  
 
 
 
 
 
 



 

 
 
ᓄᓇᓖᑦ ᐅᖓᓯᑦᑐᒦᑦᑐᑦ ᓄᓇᖏᑕ ᐊᐅᓚᔪᓐᓇᐅᑎᖏᓐᓄᑦ ᑮᓇᐅᔭᑦ ᐃᑲᔪᕐᓂᖃᓲᖑᕗᑦ ᒥᑭᔫᑎᓂ 
ᓄᓇᓕᐅᔪᓂ ᑲᓇᑕᒥ ᐊᐅᓚᔪᓐᓇᐅᑎᖏᑦ ᑭᙴᒪᔭᖏᑦ ᓴᖅᑭᖁᓪᓗᒋᑦ ᓲᕐᓗ ᐃᒥᖅᑕᕐᕕᖏᑦ, 
ᑭᓈᓗᖃᕐᕖᑦ, ᐃᓕᖅᑯᓯᕐᒧᑦ, ᐱᙳᐊᕐᓂᕐᒧᑦ, ᐳᓚᕋᖅᑐᓕᕆᓂᕐᒧᑦ, ᐊᒻᒪᓗ “ᐊᕙᑎᒧᑦ ᐱᐅᔪᓂᒃ” 
ᐱᓕᕆᐊᓂᒃ ᐊᑦᑐᐃᓂᖃᓗᐊᔾᔭᐃᖅᓯᒪᔪᓂᒃ ᐊᕙᑎᒥ.  ᓄᓇᕗᒥ, ᑖᒃᑯᐊ ᑮᓇᐅᔭᐃᑦ ᐊᐅᓚᑕᐅᒻᒪᑕ 
ᐃᓄᓕᕆᔨᑐᖃᒃᑯᓐᓄᑦ. 
 
ᒪᓕᑦᑐᒍ ᑲᓇᑕ-ᓄᓇᕗᑦ ᓄᓇᓖᑦ ᐅᖓᓯᒃᑐᒦᑦᑐᑦ ᓄᓇᖏᑕ ᐊᐅᓚᔪᓐᓇᐅᑎᖏᓐᓄᑦ ᑮᓇᐅᔭᑦ 
ᐊᖏᕈᑎᐅᒋᐊᙵᓚᐅᖅᓯᒪᔪᖅ ᐊᑎᓕᐅᖅᑕᐅᓚᐅᖅᓯᒪᓪᓗᓂ ᐋᒡᒌᓯ 2005-ᖑᑎᓪᓗᒍ, ᒐᕙᒪᑐᖃᒃᑯᑦ 
ᐊᒻᒪᓗ ᐅᑭᐅᖅᑕᖅᑐᒥ ᒐᕙᒪᐅᔪᑦ ᐃᑲᔪᓚᐅᖅᓯᒪᔪᑦ $16 ᒥᓕᐊᓐᓂᒃ ᐊᑐᖅᑐᑎᑦ ᐊᑭᑐᔫᑎᓄᑦ 
ᐱᓕᕆᐊᕐᓄᑦ ᐊᕕᑦᑐᖅᓯᒪᔪᒥ.  ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᔪᑦ ᖄᖓᒍᒃᑲᓐᓂᖅ 
ᐃᑲᔪᕈᑎᖃᓕᓚᐅᖅᓯᒪᒋᕗᑦ $3.15 ᒥᓕᐊᓐᓂᒃ “ᐱᔭᕇᖅᑕᐅᖁᓪᓗᒋᑦ” ᓄᓇᕗᑦ ᐱᓕᕆᐊᖏᑦ ᒪᐃ 
2007-ᖑᑎᓪᓗᒍ.  ᑲᑎᑦᑐᒋᑦ ᒐᕙᒪᑐᖃᒃᑯᑦ-ᐅᑭᐅᖅᑕᖅᑐᒥ ᒐᕙᒪᐅᔪᑦ ᓄᓇᓖᑦ ᐅᖓᓯᒃᑐᒦᑦᑐᑦ 
ᓄᓇᖏᑕ ᐊᐅᓚᔪᓐᓇᐅᑎᖏᓐᓄᑦ ᑮᓇᐅᔭᑦ $38.3 ᒥᓕᐊᖑᕗᑦ.  
 
 
 
ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᒃᑭᑦ: 
 
 
ᓵᓐ ᒪᐃᓕ  
ᓄᓇᓕᓐᓄᑦ ᒐᕙᒪᓄᓪᓗ ᐱᔨᑦᑎᖅᑏᑦ 
ᓄᓇᕗᑦ ᒐᕙᒪᖏᑦ 
867-645-4725 
smaley@gov.nu.ca 

 
ᕌᕗᑦ ᒪᑭᑦᓱᒃ 
ᐊᖓᔪᖅᑳᖅ ᑐᓴᐅᒪᖃᑦᑕᐅᑎᔪᓕᕆᓂᕐᒧᑦ 
ᑮᓇᐅᔭᓕᕆᔨᒃᑯᑦ ᑲᓇᑕᒥ ᑎᒥᖓᑦ  
613-957-2391 
makichuk.robert@tbs-sct.gc.ca 

 
ᓚᐅᕋ ᕼᐃᐊᑉᑎᑦᔅ 
ᐊᕕᑦᑐᖅᓯᒪᔪᓂ ᑐᓴᐅᒪᖃᑦᑕᐅᑎᔪᓕᕆᓂᕐᒧᑦ 
ᐊᖓᔪᖅᑳᖑᑲᐃᓐᓇᖅᑐᖅ 
ᐃᓄᓕᕆᔨᑐᖃᒃᑯᑦ ᑲᓇᑕᒥ - 
ᓄᓇᕗᒥ ᐊᕕᑦᑐᖅᓯᒪᓂᖓᓂᒃ ᐊᓪᓚᕝᕕᖓᑦ  
867-975-4728 
hepditchl@inac.gc.ca 
 

 
ᔫᓯ ᕙᐃᓕᒥᐅᕐ 
ᐊᖓᔪᖅᑳᖅ ᑐᓴᐅᒪᖃᑦᑕᐅᑎᔪᓕᕆᓂᕐᒧᑦ 
ᐊᓪᓚᕝᕕᖓᑦ ᐊᖓᔪᖅᑳᑉ ᑦᓴᒃ ᔅᑐᕋᓪ  
819-997-0002 

 


